
Sazetak

Inspiracija za rad i problem (i) koji:se radom oslovljava(ju): Izu¢avanje tematike po-
licijskog ispitivanja osumnjicenih osoba ima teorijski i prakticni znacaj koji doprinosi
boljem sagledavanju i razumijevanju ovog procesa.

Ciljevi rada (naucni ili drustveni): Cilj rada je elaboriranje tematike policijskog is-
pitivanja osumnjicenih osoba kako bi se sagledale teorijske i prakticne implikacije
procesa ispitivanja navedene kategorije osoba.

Metodologija/dizajn: Empirijski podaci prikupljeni su metodom dokumentacione
analize, te provodenjem struktuiranog intervjua sa ovlastenim sluzbenim osobama
koje su svakodnevno i profesionalno involvirane u problematiku ispitivanja osumnji-
¢enih osoba. Za analizu dobijenih podataka koristene su metode deskriptivne stati-
stike.

Ogranicenja istrazivanja/rada: Limitiranost istraZivanja ogleda se u faktu da koriste-
ni uzorak nije reprezentativan u kontekstu generalizacije kod zakljucivanja.

Rezultati/Nalazi: Rezultati istrazivanja ukazuju na to da policijski sluzbenici Mini-
starstva unutrasnjih poslova Srednjobosanskog kantona nisu upoznati sa razlic¢itim
tehnikama ispitivanja osumnjicenih osoba, te da se najvec¢im dijelom oslanjaju na
vlastito iskustvo tokom ispitivanja. Znacdajan je i nalaz da vedina ispitanika nikada nije
imala bilo kakav oblik edukacije glede tehnika ispitivanja.

Generalni zakljucak: Ovlastene sluzbene osobe prilikom ispitivanja osumnjicenih
osoba, moraju se pridrZavati ne samo procesnih vec¢ imperativno i kriminalistic¢kih
pravila koja se odnose na pomenutu radnju.

Opravdanost istraZivanja/rada: IstraZivanje problematike policijskog ispitivanja
osumnjicenih osoba moglo bi posluziti unaprjedenju tehnika i taktika provodenja
navedene radnje, te potaknuti buduca istrazivanja iz ove oblasti.

policija, ispitivanje, tehnike, osumnjicene osobe

Reason(s) for writing and research problem(s): The study of police interrogation of
suspects has theoretical and practical importance which contributes to the better
understanding of this process.

Aims of the paper (scientific and/or social): The intention of this paper is to elabo-
rate the aspects of police interrogation of suspects, given that this is one of the most
crucial stages within the criminal investigation process.

Methodology/Design: Applied methodology included the use of documentation
analysis and structured interviews, while descripitive statistics were used to de-
scribe the basic features of the collected data.

Research/paper limitations: Limitation of the research is reflected in the fact that
used sample is not representative in the context of statistical generalization.

Results/Findings: The results of the empirical research suggest that police officers
of the Ministry of Interior of the Central Bosnia Canton are not familiar with the dif-
ferent interrogation techniques of suspects, and they are relying much on their own
experience during the interrogation. Also significant is the finding that the majority
of respondents never had any form of interrogation-oriented education.

General conclusion: During the interrogation process, police officers must be ad-
hered to both procedural and criminal investigation rules in order to achieve effec-
tiveness of interrogation.

Research/paper validity: Research on the interrogation of suspects can help police
to improve their interrogation techniques and tactics, as well as to shape the future
research in this area.

police, interrogation, techniques, suspects

Uvod

Policijsko ispitivanje osumnji¢enih osoba predstavlja jednu od krucijalnih faza krimi-
nalistickog istrazivackog procesa, koju karakterizira apliciranje divergentnih tehnika
policijskog ispitivanja (Bergen, Jelicic i Merckelbach, 2008). Ove tehnike, koje pojedi-
ni autori promatraju kao oblik asimetricnog sukoba izmedu snage ispitivaca i slabosti
osumnjicene osobe (Moskalenko, 2011), usmjerene su ka prikupljanju relevantnih in-
formacija od ispitanika, i u velikom broju sluc¢ajeva dobijanju priznanja. lako su povi-
jesno gledano, agencije za sprovodenje zakona aplicirale razlicite tehnike ispitivanja,
najdominantnije su bile i ostale, psiholoske tehnike ispitivanja, s primarnim ciljem do-
bijanja priznanja osumnji¢enih osoba. Stavise, psiholoske metode ispitivanja osumnji-
¢enih osoba, vremenom su postale veoma specijalizirane i sofisticirane, oslanjajuci se
na spoznaje psihologije utjecaja i persuazije, kako bi navele osumnjicene osobe za koje
se pretpostavlja da su krive, da priznaju krivi¢no djelo (Leo, 1992; Davis i O’Donohue,
2004; Ofshe i Leo, 1997; cit. u Leo i Liu, 2009, s. 382).

Polazedi od iznesenog, vazno je istaci da su danas, uslovno receno, najprisutnija dva
pravca policijskog ispitivanja osoba, a koji se mogu oznaciti kao tradicionalni i eticki
pristup. | dok prvi implicira primjenu tehnika persuazije i psiholoSke manipulacije u
cilju dobivanja priznanja, eticki pristup odbacuje psiholoske manipulacije i obmaniji-
vanje, te kao svoj krajnji cilj navodi spoznaju istine, a ne dobivanje priznanja po svaku
cijenu. No, bez obzira o kojem pristupu ispitivanja se radi, vazno je istaéi da u procesu
ispitivanja osumnji¢enih osoba, vainu ulogu ima ljudski faktor kao subjektivni faktor.
Ovaj faktor znacajan je kako sa aspekta vodenja samog toka ispitivanja i primjene po-
trebnih istrazivackih tehnika, tako i evaluacije ta¢nosti dobivenih informacija. S tim u
vezi, treba pomenuti, da ispitivanja osumnjicenih osoba u praksi naj¢es¢e obavljaju
istraZioci odjela kriminalisticke policije za koje se pretpostavlja da ispunjavaju propisa-
ne kriterije vezane za policijsko obrazovanje, te posjeduju moralne kvalitete (Sebyan,
2014). Medutim, pored navedenog, valja istaknuti, da je proces ispitivanja osumnji-
¢enih osoba uveliko determiniran i faktorima objektivne prirode, a koji se, zajedno sa
onim subjektivnim, javljaju kao preduslov i neposredan generator (ne) uspjeha kod
ispitivanja osumnji¢enih osoba. Kao najvazniji objektivni faktori u vezi sa ispitivanjem
osumnji¢enih osoba, javljaju se odabir vremena i prostora za ispitivanje, te postojanje
prostorija namijenjenih isklju¢ivo za ovu svrhu (Schultz, 1978; Roso, 1995). Imajuéi u
vidu navedeno, treba reci, da ovaj rad tezi ka sagledavanju znanja kriminalistickih istra-
zilaca MUP-a Srednjobosanskog kantona o tehnikama ispitivanja osumnji¢enih osoba,
kao i utjecaja subjektivnih i objektivnih faktora na provodenje ove radnje. S obzirom
na to da se moZe govoriti o deficitu istraZivackih studija u Bosni i Hercegovini na ovu
temu, time smatramo da je doprinos ovog rada itekako znacajan, a posebno ako se ima
u vidu cinjenica da su znanstvena istraZivanja iz ove oblasti viSe od dvije decenije ne
samo prisutna u svijetu, ve¢ imaju i znatan utjecaj na razvoj pravnih pojmova i odluka,
te policijskih obuka (Gudjonsson, 2003, s. 55).

Prikupljanje informacija od gradana: svrha i osnovni oblici

Prikupljanje informacija od gradana predstavlja djelatnost koju svakodnevno poduzi-
maju ovlastene sluzbene osobe, a u cilju koriStenja tih obavijesti za uspjesno vode-
nje krivicnog postupka. Razmatrajuci problematiku traZzenja potrebnih obavijesti od
gradana u perspektivi vjerovatnog krivicnog postupka, Pavisi¢, Modly i Vei¢ navode,
da prikupljanje obavijesti obuhvata izjave dviju razli¢itih skupina osoba: vjerovatnih
osumnjicenih osoba i vjerovatnih svjedoka (2006, s. 253). S tim u vezi, informativni
(obavijesni) razgovor i intervju, javljaju se kao osnovni oblici prikupljanja obavijesti od
gradana u pretkrivicnom postupku, a temelje se na razli¢itim situacijama u kojima se
gradanin kao davalac obavijesti moZe naci (Schultz, 1978; Roso, 1995). Stoga, ove situ-
acije impliciraju diferentne takticke i psiholoske pristupe koji zavise od statusa osobe
od koje se obavijesti traze.

Vazno je istadi, da se prikupljanje obavijesti od vjerovatnih osumnji¢enih osoba u toku
kriminalisticke obrade naziva informativnim (obavijesnim) razgovorom, dok se priku-
pljanje obavijesti od potencijalnih svjedoka naziva intervjuom. Kod potonjeg, obavije-
sti se prikupljaju od osoba koje imaju ili mogu imati potrebna znanja u toku kriminali-
sticke obrade. Tacnije, radi se o osobama koje nemaju nikakvih drugih odnosa sa krimi-
nalnom aktivnoscu, osim, gdje su se u to vrijeme nalazile (Swanson, Chamelin i Territo,
2003). Provodenje intervjua pretpostavlja dobar odnos izmedu vodioca i ispitanika,
te izgradnju medusobnog povjerenja izmedu sugovornika. U odnosu na informativni
razgovor, stavovi i pristupi policijskih istrazilaca opcenito su otvoreni, fleksibilni i prija-
teljski, s nastojanjem da se prikupi Sto je moguce viSe podataka o odredenom zlocinu
(Berg, 2008). Nadalje, kada je rijec o informativnom (obavijesnom) razgovoru, Pavisi¢,
Modly i Vei¢ upozoravaju, da njegov cilj ne smije biti priznanje osumnji¢ene osobe, vec¢
prikupljanje obavijesti, jer “u takvom nastojanju priznanje gubi u stvarnosti neposto-
jecu kardinalnu vaznost” (2006, s. 254). Obavijesni razgovor ili neformalno ispitivanje,
u sustini se vodi bez procesne forme, a dobivene obavijesti nisu dokaz, osim ako se
decidno ne propisuje uzimanje izjava na zapisnik. Medutim, ovdje treba naglasiti, da se
u kriminalistickoj literaturi, posebice inostranoj, ¢esto koristi i pojam intervjua (krimi-
nalistickog) sa osumnji¢enikom, a kojim se uglavnom Zeli ukazati na blaZi, neoptuzujudi
pristup prikupljanju obavijesti od osumnjicenih osoba (Gordon i Fleisher, 2010; Kassin,
Appleby i Perillo, 2010; Pavlicek, 2013). Pa, tako Inbau, Reid, Buckley i Jayne (2015, s.
4) navode da intervju sa osumnjicenikom ne treba biti optuZujudi, jer cilj je uspostaviti
dobar odnos sa ispitanikom kako bi on dobrovoljno pruZzio Sto vise informacija. Drugim
rije¢ima, informacije se vjerovatno ne bi mogle prikupiti ako bi se koristio optuzuju-
¢i ton. No, ovdje svakako treba napomenuti da su pobrojani autori zagovornici Reid
tehnike ispitivanja, koja pocinje sa neoptuzujuéim intervjuom za koji je vrlo izvjesno
da ce prerasti u ispitivanje! (Inbau et al., 2015; Kassin et. al., 2007). Nasuprot ovome,
postoje autori (Gudjonsson, 2003) koji smatraju da su optuzba i manipulacija sastavni
elementi pojma kriminalistickog intervjua kada je rije¢ o osumnji¢enim osobama. Do-
datno, prisutni su i stavovi prema kojima se pojam istraznog razgovora odnosi kako na
osumnjicene osobe, tako i na svjedoke (Sebyan, 2014).

! Ispitivanje je prema pomenutim autorima uvijek optuzujuce prirode.

Za razliku od prethodno elaboriranih pojmova prikupljanja informacija od gradana,
policijsko ispitivanje osumnji¢enih osoba se definira kao konverzacija izmedu ispitivaca
i osumnji¢ene osobe, tokom koje se osumnjiceni tereti zbog involviranosti u odredeno
kaznjivo djelo ili grupu kaznjivih djela (Zulawski & Wiklander, 2002). Prema gledistu
pojedinih autora (Buckley, 2006), ovaj pojam implicira konfrontacijski proces, i koristi
se u kontekstu vodenja razgovora sa osumnjicenim osobama, najcesce obuhvatajuci
optuZbu i aktivnu persuaziju (cit. u Newburn, Williamson i Wright, 2007, s. 467). U sva-
kom slucaju, radi se o izuzetno kompleksnoj radnji u taktickom i psiholoSkom pogledu,
koja predstavlja zakonski (krivicnoprocesni) regulirani odnos izmedu ovlastene sluzbe-
ne osobe i osumnji¢enog s ciljem dolaZenja do saznanja o involviranosti u krivi¢cno dje-
lo. Stoga, ispitivanje osumnji¢enog treba sprovoditi uz potpuno postivanje zakonskih
propisa i aktivnu primjenu kriminalisticko-takti¢kih nacela (Simonovié, 2004). Ovakvog
stava su i Pavisi¢ et al. (2006), navodedi da se radi o izuzetno vaznoj istraznoj radnji,
koja prvorazredno ima spoznajno, ali i jemstveno znacenje (presumpcija nevinosti,
obavijest o optuzbi, pravo na Sutnju, sloboda obrane, pravo na branioca, sloboda i rav-
nopravnost u predlaganju i izvodenju dokaza, nepovredivost osobe i pravo na tumaca)
(Pavisic et al., 2006). Swanson, Chamelin i Territo (2003, s. 123), kao Cetiri ucestala cilja
ispitivackog procesa navode: spoznaju vrijednih ¢injenica, eliminaciju nevinih osoba,
identificiranje krivca i dobijanje priznanja.? | dok navedeni autori smatraju da je krajnji
cilj ispitivanja osumnjicenih osoba dobijanje priznanja, te da se proces prikupljanja
informacija usloZnjava kako se ide prema ovom cilju, Zulawski je pak misljenja da cilj
ispitivanja treba biti dolaZenje do istine o odredenom krivicnom dogadaju (Zulawski,
2001; cit. u Berg, 2008, s. 114). Ovdje drZzimo da je posebno interesantno istadi, da u
novije vrijeme, isto navode i sami tvorci Reid tehnike ispitivanja osumnji¢enih oso-
ba (Inbau et al., 2015). Medutim, imajuci u vidu da je pomenuta tehnika ispitivanja
usmjerena iskljucivo ka dobivanju priznanja, smatramo da bi ovakve tvrdnje mogle biti
posljedica izlozenosti Reid tehnike ozbiljnim kritikama ve¢ izvjesno vrijeme.

Na kraju treba reci, da je u Federaciji Bosne i Hercegovine, ispitivanje osumnji¢enog?
procesna radnja dokazivanja kojom se pribavlja izjava ove osobe, a Ciji sadrzaj moze
biti priznanje, poricanje ili neka druga izjava van te osnovne alternative, pod uslovom
da je data u procesne svrhe (Savjet/Vijece Europe/Europska Komisija, 2005, s. 233).
Prema Zakonu o krivicnom postupku Federacije Bosne i Hercegovine, ispitivanje osum-
njicenog u istrazi vrsi tuzilac ili ovlastena sluzbena osoba.

2 Kada je rije¢ o priznanju, (Vodineli¢, 1996, s. 248) navodi da se ispitiva¢i moraju Cuvati dvaju gresaka:
slijepog povjerenja prema osumnjicenom koji priznaje, te isto toliko slijepog nepovjerenja prema osobi
koji porice. Prema misljenju ovog autora, najpravilnije ¢e postupiti istrazilac koji istragu vodi na nacin da je
priznanje samo poZeljno, a ne i apsolutno potrebno.

3 (1) Ispitivanje osumnji¢enog u istrazi vrsi tuZilac ili ovlastena sluzbena osoba. (2) Ispitivanje treba vrsi-
ti tako da se u punoj mjeri postuje licnost osumnjicenog. Prilikom ispitivanja osumnjicenog ne smije se
upotrijebiti sila, prijetnja, prevara, narkotici ili druga sredstava koja mogu uticati na slobodu odlucivanja i
izrazavanja volje prilikom davanja izjave ili priznanja. (3) Ako je postupljeno protivno odredbi stava (2) ovog
¢lana, na iskazu osumnji¢enog ne moze se zasnivati sudska odluka (Clan 91. ZKP FBiH).

Tradicionalni i eticki pristup ispitivanju osumnji¢enih osoba

Temeljem pregleda i analize literaturnih izvora glede tehnika policijskog ispitivanja
osumnjicenih osoba, identificirani su divergentni pristupi ispitivanju pomenute kate-
gorije osoba. Shodno tome, opredijelili smo se za difrencijaciju ovih pristupa u dvije
osnovne skupine: tradicionalni i eticki pristup. Pomenuta podjela uslovljena je upravo
apliciranjem razli¢itih tehnika ispitivanja osumnjicenih osoba kroz povijest policijskog
rada. U tom kontekstu, smatramo da tradicionalni pristup ispitivanja implicira najve-
¢im dijelom primjenu tehnika psiholoske manipulacije i persuazije s ciliem dobijanja
priznanja od osumnji¢enih osoba, za razliku od etickog pristupa, koji je pak usmjeren
traganju za istinom.

Vecinu tradicionalnih tehnika ispitivanja karakteriziraju simpaticki pristupi, koji obu-
hvataju razvoj tema dizajniranih da minimiziraju moralnu ozbiljnost zlocina, a da kriv-
nju za zlocin, pored osumnjicene osobe, usmjere jos i na okolnosti ili druge osobe
(Inbau, Reid i Buckley, 1986; cit. u Mullenix, 2007, s. 126 ).* Promatrano sa struktu-
ralnog aspekta, tradicionalni proces policijskog ispitivanja sastoji se od nekoliko faza,
koje se oznacavaju kao: faza optuznog ispitivanja, faza razvoja tema, faza savladavanja
prigovora, faza pridobijanja i odrZavanja paznje i faza ponudenih alternativa (DeClue,
2005; Hess, 1997). Ovom prilikom, pomenut ¢e se Reidova tehnika ispitivanja, kao
jedna od najdominantnijih i najpoznatijih tehnika tradicionalnog policijskog ispitivanja
osumnji¢enih osoba. Nazvana po svom autoru Johnu Reidu, ova tehnika ispitivanja se
sastoji od devet koraka® koji se medusobno preklapaju i kombiniraju, gdje se kao pri-
marni cilj pomenute tehnike javlja “slamanje otpora osumnji¢ene osobe” i priznanje
djela (Hartwig, Granhag i Vrij, 2005, s. 382). lako je navedena tehnika najzastupljenija u
Sjedinjenim Americkim Drzavama, Reid navodi da je od 1970 godine, vise od 150, 000
kriminalistickih istraZilaca diljem svijeta obuéeno za njenu primjenu® (Inbau, Buckley,
Reid, i Jayne, 2001, cit. u Perillo i Kassin, 2011, s. 327; Hartwig et al., 2005; Blair i Kooi,
2004). Pomenuta tehnika se danas smatra kontroverznom, s obzirom na to da su psi-
holoski koraci koji dovode do priznanja toliko ucinkoviti da mogu navesti nevine osobe
da priznaju djela koja uopce nisu pocinili. Medutim, iako pristalice Reid tehnike (Inbau,
Reid, Buckley i Jayne, 2001) zagovaraju tvrdnju o njenoj izuzetnoj efektnosti u uvje-
ravanju stvarnog pocinioca da prizna djelo, te da ne postoji rizik da ¢e nevine osobe
producirati lazno priznanje, Hartwig et al. navode da ovakvo stajaliste nema empirijsku
potporu (2005, s. 387). Stavise, odredeni autori (DeClue, 2005) upozoravaju da i ne-
vine osobe ponekad priznaju kriviéna djela koja nisu izvrsili. U prilog ovoj konstataciji,

4 Takoder, pojedini autori kao pristalice tradicionalnih pristupa ispitivanju, navode, da tehnike ispitivanja
obuhvataju: izravno i neizravno ispitivanje, postavljanje sugestibilnih pitanja, umanjivanje i uvelicavanje
ega, umanjivanje i uvelicavanje ozbiljnosti zloCina, projiciranje krivnje, racionalizaciju i kombinirajuce pri-
stupe (Hess i Orthmann, 2010, s. 190).

® Ovi koraci oznacavaju se kao: 1. Direktna konfrontacija; 2. Razvoj tema; 3. Postupanje u slu¢ajevima porica-
nja; 4. Savladavanje prigovora; 5. Pridobijanje i odrzavanje paznje; 6. Savladavanje pasivnog ponasanja; 7.
Prezentiranje alternativnog pitanja; 8. Zahtjev da osumnji¢eni verbalno iznese detalje vezane za kriminalni
dogadaj; Konverzija oralnog priznanja u pisano (Inbau et al., 2015).

® Naime, John Reid navodi da je zajedno sa svojim saradnicima obuku proveo u Sjedinjenim Americkim
Drzavama, Kanadi, Meksiku, Njemackoj, Belgiji, Juznoj Koreji, Singapuru, Saudijskoj Arabiji i Ujedinjenim
Arapskim Emiratima (Blair i Kooi, 2004, s. 77).

navodi se da postoji veliki broj dobro zadokumentiranih slu¢ajeva iz kojih je vidljivo
da su nevine osobe proglasene krivim. Tako u studijama slucajeva koje se odnose na
pogresne osude nevinih osoba, procenat slucajeva koji obuhvataju ovakve osude, ran-
gira od 14% (49 od 350 slucajeva) do skoro jedan od Cetiri (15 od 62) (Radelet, Bedau i
Putnam, 1994; Scheck, Neufeld i Dwyer, 2001. cit u. DeClue, 2005, s. 314.). Generalno
govoreci, mnogo je istrazivaca koji su izrazili zabrinutost zbog toga sto tehnike tradi-
cionalnog pristupa, odnosno tehnike slicne Reidovoj, mogu utjecati na osumnjicenog
da prizna zlocin koji u stvari nije ni pocinio (Gudjonsson; 2003; Kassin i McNall, 1991;
Kassin; 1997, cit. u Russano, Meissner, Narchet i Kassin 2005, s. 482).

Za razliku od tradicionalnog koncepta ispitivanja osumnji¢enih osoba, eticki pristup-
eticko ispitivanje ili istrazni intervju, za cilj ima spoznaju istine, a ne dolazenje do pri-
znanja. Kao osnova etic¢kog pristupa, javlja se korektan pristup ispitivaca, koji poziva
osumnjicenog da mu vjeruje. Drugim rijeCima, radi se o izgradnji medusobnog povje-
renja sa osumnji¢enim kroz ispitivanje, s ciljem prikupljanja informacija. Eticko ispiti-
vanje odbacuje i smatra nezakonitim bilo koji oblik decepcije, manipulacije, kao i nasil-
nih metoda ispitivanja. Vazno je pomenuti, da je ovaj pristup isptivanja osumnjicenih
osoba utemeljen u Velikoj Britaniji, a nakon sto je britanski sistem krivicnog pravosuda
izrazio zabrinutost zbog velikog broja pogresnih presuda (ukljucujudi i pojavu prinud-
nih priznanja), te 1981. godine naloZio provodenje istrazivackih studija o policijskom
ispitivanju (Irving, 1980; Irving i Hilgendorf, 1980; Softley, 1980; cit. u Meissner i Ru-
ssano, 2003, s. 60). Navedeni istrazivacki proces je ultimativno rezultirao Zakonom o
policiji i dokazima u krivicnom postupku (eng. Police and Criminal Evidence Act-PACE),
koji je 1984. godine predstavljen u Velikoj Britaniji. Danas je policijsko ispitivanje u
Velikoj Britaniji regulirano Zakonom o krivicnom postupku i istrazi (eng. Criminal Pro-
cedure and Investigation Act) iz 1996. godine, te Kodeksom o postupanju prilikom pri-
tvaranja, tretmana i ispitivanja osoba od strane policijskih sluzbenika ili tzv. Code C,
(Yue Ma, 2007). Unatoc napretku PACE akta u Velikoj Britaniji, uzelo je nekoliko godina
da opresivne tehnike ispitivanja po¢nu polako napustati praksu britanskih istrazilaca,
te budu zamijenjene tzv. “istraznim intervjuom®. Kako bi kultura inovirane ispitivacke
prakse bila sto bolje prihvacena i implementirana, PACE model ispitivanja poprimio je
novu dimenziju, zasnovanu na pripremi i planiranju, angaZiranosti i eksplanaciji, zna-
Caju i procjeni (engl. Preparation and Planning, Engage and Explain, Account, Closure
and Evaluate) (Gudjonsson, 2003). SrZ ovog pristupa sada Cini “etic¢ki“ i “neoptuzilacki”
koncept, koji je u potpunom kontrastu sa “optuzilackim ili tradicionalnim pristupom
ispitivanja koji je do tada preovladavao.

Praksa Ministarstva unutrasnjih poslova Srednjobosanskog kantona:
Istrazivacka pitanja

Cilj provedenog istrazivanja je sagledavanje utjecaja subjektivnih i objektivnih faktora
na proces ispitivanja osumnjicenih osoba u praksi kriminalistickih istrazilaca MUP-a
Srednjobosanskog kantona. Takoder, Zeljelo se spoznati koliko su navedeni istrazioci
upoznati sa tehnikama ispitivanja osumnjicenih osoba. Sukladno postavljenom cilju,
konkretizirana su i sama istrazivacka pitanja, kojim se prvenstveno nastojalo propitati
koliko istrazioci smatraju da odabir vremena i prostora pridonose (ne) uspjehu prili-

kom ispitivanja osumnji¢enih osoba, te koliko njihova stru¢na educiranost utjece na
poznavanje tehnika ispitivanja.

Podaci i metode

U nastojanju da se Sto potpunije istrazi problematika tehnika policijskog ispitivanja
osumnji¢enih osoba, proveden je struktuirani tip intervjua sa ovlastenim sluzbenici-
ma Ministarstva unutrasnjih poslova Srednjobosanskog kantona. Uzorak istraZzivanja
obuhvatio je ukupno 33 kriminalisti¢ka istrazioca/inspektora MUP-a Srednjobosan-
skog kantona, koji se u svojoj svakodnevnoj praksi susre¢u sa pomenutom radnjom.
Provodenje struktuiranog intervjua na navedenom uzorku bilo je anonimno, a re-
gistracija podataka izvrSena je uzimanjem biljeski. Istrazivanje je provedeno u vre-
menskom periodu od 09.-20. 07. 2012. godine, a uzorak je obuhvatio 30 muskih i tri
Zenska ispitanika. Ovdje svakako treba ukazati na limitiranost provedenog istrazi-
vanja, a koje se ogleda u faktu da koristeni uzorak nije reprezentativan u kontekstu
generalizacije prilikom zaklju€ivanja. Medutim, kako se radi o uzorku tipi¢nih slu-
¢ajeva, koji je dobiven iz populacije kriminalistickih istrazilaca/inspektora kojima je
ispitivanje osumnji¢enih osoba u opisu svakodnevnih poslova, time smatramo da je
uzorak utoliko podoban da ilustrira praksu pomenutih kriminalisti¢kih istrazilaca/in-
spektora glede apliciranih tehnika ispitivanja. Pored struktuiranog intervjua, podaci
su jos prikupljeni i nereaktivnom metodom dokumentacione analize, a za njihov opis
aplicirana je deskriptivna statistika.

Rezultati

Prije nego se izvijesti o nalazima provedenog intervjua, ukazati ¢e se na rezultate doku-
mentacione analize podataka o kadrovskoj strukturi ovlastenih sluzbenih osoba MUP-a
Srednjobosanskog kantona za promatrani period. Naime, pomenuta analiza pokazala
je da, poslove kriminalisti¢kog inspektora, odnosno, kriminalistickog istrazioca u MUP-
u Srednjobosanskog kantona’ obavlja ukupno 87 ovlastenih sluzbenih osoba, od cega
su na poslovima kriminalisti¢kog istraZioca bila angazirana 62 ovlastena policijska sluz-
benika, te njih 25 na poslovima kriminalistickog inspektora. Kada je rije¢ o ukupnom
broju kriminalistickih istrazilaca, utvrdeno je, da od tog broja, 31 ovlasteni policijski
sluzbenik ima srednje stru¢no obrazovanje (SSS), 13 ovlastenih policijskih sluzbeni-
ka ima vi$u struénu spremu (VSS), dok 18 ovlastenih policijskih sluzbenika ima visoku
strucnu spremu (VSS). Nadalje, od ukupnog broja kriminalisti¢kih inspektora, analiza je
pokazala da njih 12 ima visu struénu spremu (VSS), te 13 visoku struénu spremu (VSS).

7 Ovdje je neophodno istaci, da je provedeno istraZivanje ukazalo na to da je, u MUP-u SBK/KSB, podjela
ovlastenih sluzbenih osoba koji rade kao kriminalisticki djelatnici izvrSena na kriminalisticke istraZioce i
inspektore. Naime, u praksi su jasno diferencirani poslovi istraZilaca i inspektora, gdje se tacno zna ko i Sta
radi, te rade odvojeno bez uplitanja u posao jednih drugima. Tako je utvrdeno, da kriminalsticki istrazioci
rade na nivou policijskih stanica, i to na krivicnim djelima (predmetima) ¢ija je materijalna vrijednost ili
Steta nastala krivi¢nim djelom do 15.000 KM, dok kriminalisticki inspektori rade na nivou MUP-a (zgrada
MUP-a u Travniku) i policijske uprave Travnik (koja je smjestena na zadnjem katu zgrade policijske stanice
Travnik), i to na teZim krivi¢nim djelima, (vrijednost preko 15.000 KM).

Kada je rijeC o rezultatima provedenog intervjua, najprije e se izloZiti stavovi respo-
denata na pitanja koja se odnose na vaznost/znacaj istrazne radnje ispitivanja osum-
njicenog. Tako je analiza odgovora ispitanika na pitanje koje glasi: ,Vas stav o zna-
Caju/vaznosti istrazne radnje ispitivanje osumnjicenog?“ pokazala, da istraznu radnju
ispitivanja osumnji¢enog nevaznom smatra 15% od ukupnog broja ispitanika, dok je
42% ispitanika istaklo da se radi o vaznoj radnji istraznog postupka, od cijeg ishoda
e zavisiti daljnji tok dokazivanja. Treba naglasiti i da 7% ispitanika istice da se radi o
izuzetno znacajnoj radnji u radu policijskih istraZilaca/inspektora, ali koja je istovreme-
no diskutabilna kao dokaz u krivicnom postupku. Najbitnijom, najkorisnijom, i najzna-
¢ajnijom istraznom radnjom u krivicnom postupku, istraznu radnju ispitivanja osum-
nji¢enog smatra 36% ispitanika. Nadalje, upitani “U ¢emu se ogleda znacaj/vaznost
istraZne radnje ispitivanje osumnjicenog”, ispitanici su u velikom broju (74%) naveli,
da znacaj ove radnje vide isklju¢ivo u prikupljanju relevantnih informacija, ¢injenica, i
dokaza koji mogu posluziti za rjeSavanje krivicnog djela i otkrivanje pocinioca. Posebno
je zanimljivo istaknuti odgovore 5% ispitanika koji smatraju da je vaznost ove istrazne
radnje nemjerljiva za policijske istrazioce koji istrazuju ,manja“ krivi¢éna djela na nivou
policijskih stanica MUP-a Srednjobosanskog kantona. Kako razlog navode nedostatak
forenzicke podrske, te da im ispitivanje predstavlja primarno sredstvo za dolazak do
relevantnih informacija. Tek mali procenat ispitanika (8%) istakao je, da znacaj ove
radnje vidi u moguénosti da iskaz osumnjicenog postane dokaz u krivicnom postupku,
dok 3% ispitanika njezin znacaj vidi u priznanju osumnji¢enog o involviranosti u krivic-
no djelo. Odgovori ostalih ispitanika (10%) krecu se u pravcu da je ispitivanje vazno jer
moze dati smjernice za daljnji tok istrage, omogucava potvrdivanje osnova sumnje da
je odredena osoba pocinila krivicno djelo, te argumentiranje i utvrdivanje alibija. Tako-
der treba naglasiti, da 52% ispitanika smatra da je glavni cilj ispitivanja osumnji¢enih
osoba dolazak do saznanja, informacija i materijalnih dokaza neophodnih za otkrivanje
i razjaSnjavanje krivi¢nog djela, a 30% njih kao cilj navodi priznanje osumnji¢ene oso-
be. U okviru izloZzenog diksursa, vazno je istaci da 52 % ispitanika, uspjeh ispitivanja vidi
u priznanju osumnji¢ene osobe.

Na postavljeno pitanje: , Koliko cesto obavljate ispitivanja osumnjicenih osoba?* na-
vjedi broj respodenata (60%) navodi da svakodnevno vrsi ispitivanje osumnji¢enih oso-
ba. U zavisnosti od obima posla, postotak od 22% ispitanika istice da, osumnji¢ene
osobe ispituju u prosjeku dva do tri puta tjedno, dok 9% ispitanika navodi da to Cini
ponekad svakodnevno, a ponekad jednom tjedno. Dva ispitanika (6%) navode da naj-
manje jednom tjedno vrse ispitivanja osumnji¢enih osoba, a samo jedan ispitanik dao
je neodreden odgovor, bududi da zbog specificnosti posla koji obavlja (inspektor za
gospodarski kriminal) ne ispituje osumnji¢ene osobe Cesto.

Upitani koje tehnike ispitivanja osumnjicenih osoba poznaju, 77% ispitanika istaklo je,
da im nije poznata niti jedna tehnika ispitivanja osumnji¢enih osoba, ve¢ da se isklju-
Civo oslanjaju na prakticno iskustvo koje su stekli kroz visegodisnji rad na poslovima
kriminalistickog inspektora/istraZioca. S druge strane, njih 9% navodi da im je poznata
Reidova tehnika ispitivanja, dok 15% ispitanika, kao tehniku ispitivanja osumnjicenih
osoba navodi unakrsno ispitivanje, pojedinacno ispitivanje, te postavljanje konkretnih
pitanja vezanih za krivi¢no djelo.

Nadalje, konkretnije upitani da li su upoznati sa Reidovom tehnikom ispitivanja, od-
nosno fazama njenog provodenja, 84% ispitanika odgovorilo je negativno. Ovom prili-
kom, smatramo da je i interesantno pomenuti, da je samo jedan ispitanik od ukupnog
broja ispitanika koji su naveli da poznaju Reidovu tehniku ispitivanja, istakao, da se po-
menuta tehnika ispitivanja nerijetko primjenjuje u praksi, te naveo svih devet koraka,
odnosno faza njene primjene.

Grafikon 1. Prikaz odgovora o poznavanju Reidove tehnike ispitivanja

Da li ste upoznati sa Reidevom tehnikom ispitivanja?

M Ne
mDa

Da, ali ne znam kao se
provodi

Na pitanje: ,Sta prema vama podrazumijeva odabir vremena za vodenje ispitivanja
osumnjicenih osoba i kakav je njegov znacaj za obavljanje ove radnje”, 70 % ispitanika
navodi da je odabir vremena i mjesta za ispitivanje, od klju¢nog znacaja za otkrivanje
pocinioca, saucesnika, i rasvjetljavanje krivicnog djela. Dodatno, ispitanici isticu da je
najbolje vrijeme za ispitivanje neposredno poslije izvrienja krivi¢nog djela, dok su jo$
sjecanja svjeza, te dok osumnji¢eni nije pripremio svoju obranu. Interesantan je poda-
tak da 9% ispitanika smatra da odabir vremena i mjesta za razgovor ne predstavljaju
nista vazno i ne mogu imati odlucujudi utjecaj na ishod ispitivanja.

Grafikon 2. Odabir i znacaj vremena za vodenje ispitivanja

B Od presudnog znacaja

B Ne moze imati odlucujuci
uticaj na ishod

Samo ponekad moze
imatiznacaj

Ispitanicima su nadalje bila postavljena pitanja koja se odnose na prostorije posebno
namjenjene za ispitivanje osumnji¢enih osoba. Na pitanje koje je glasilo: ,Gdje najce-
Sce vodite ispitivanja osumnjicenih osoba“, odgovori su bili jedinstveni kod svih ispita-
nika. Dakle, svi ispitanici (33), isticu da ispitivanja osumnjicenih osoba vrse u sluzbenim
uredima/kancelarijama, odnosno, sluzbenim prostorijama Policijske stanice/Policijske
uprave MUP-a Srednjobosanskog kantona. Dalje upitani da li ispitivanja osumnjicenih
osoba vode u posebno opremljenim prostorijama za ispitivanje, od ukupnog broja is-
pitanika, njih 76% navodi da ispitivanje osumnjicenih osoba ne obavljaju u posebno
opremljnim prostorijama za tu svrhu. Isto tako, 21% ispitanika negativno odgovara na
postavljeno pitanje, s tim Sto navode da bi bilo dobro, odnosno poZeljno, da takve
prostorije postoje na nivou MUP-a Srednjobosanskog kantona. Ovdje je bitno navesti
da samo jedan ispitanik pozitivno odgovara na ovo pitanje. Medutim, na postavljeno
kontrolno pitanje: ,Gdje se nalazi takva prostorija i kako izgleda?”, ispitanik navodi, da
je to jedna prostorija/ kancelarija unutar objekta MUP-a Srednjobosanskog kantona, u
kojoj inspektori MUP-a ponekad vrse ispitivanja osumnjicenih, te da se ova prostorija
ne razlikuje od ostalih kancelarija unutar MUP-a. Takoder, najvedi broj ispitanika, njih
94%, navodi da nikada nije ispitivalo osumnji¢enu osobu u prostorijama namjenjenim
iskljucivo za tu svrhu. Jedan ispitanik isti¢e, da je samo jednom, tokom dvadeset i pet
godina radnog staZa na poslovima kriminalistickog inspektora, imao priliku da ispituje
osumnji¢enu osobu u prostorijama namjenjenim iskljucivo za tu svrhu. Isto tako, jedan
ispitanik navodi da nikada nije ispitivao osumnji¢enu osobu u pomenutim prostori-
jama, ali je imao priliku prisustvovati ispitivanju osumnjicene osobe u jednoj takvoj
prostoriji. Upitani da navedu neke od osnovnih karakteristika posebno opremeljnih
prostorija za ispitivanje osumnji¢enih osoba, 67% ispitanika kao osnovnu karakteristiku
ovih prostorija navodi tehnicka sredstva najmjenjena za audio i video snimanje. Pored
sredstava za audio i video snimanje, 24% ispitanika, kao karakteristiku posebno opre-
mljenih prostorija za ispitivanje navodi i transparentno staklo, a 9% ispitanika navodi
da daktilograf treba biti prisutan u takvim prostorijama. Nadalje, analizom odgovora
na pitanje: “Smatrate li da prostorije posebno opremljene za ispitivanje osumnjicenih
osoba pridonose uspjehu u ispitivanju?“, uocava se da, 78% ispitanika smatra kako
takve prostorije pridonose uspjehu u ispitivanju osumnji¢enih osoba. Kao glavni razlog
navodi se, da takve prostorije ostavljaju snazan psiholoski dojam na osumnjicenog, te
smanjuju mogucénost ometanja toka ispitivanja. S druge strane, 22% ispitanika nema
takvo misljenje, navodedi da takve prostorije ne pridonose uspjehu u ispitivanju osum-
njicenih osoba. Naime, ovi ispitanici su stava da uspjeh iskljucivo ovisi o stru¢nosti ispi-
tivaca, te da prostorije namjenjene za ispitivanje osumnji¢enih imaju sporednu ulogu
u ispitivackom procesu.

Sljedeca grupa istrazivackih pitanja odnosila se na vaZnost priprema za ispitivanje
osumnjicenih osoba. U tom kontekstu, ispitanici su upitani da li vrSe pripreme za is-
pitivanje osoba i koliko one vremenski traju (grafikon br. 3). Ukupno 82 % ispitanika
odgovorilo je da vrie pripreme za ispitivanje, njih 9% navelo je da pripreme vrSe samo
ponekad, dok je 9% ispitanika istaklo da pripreme ne vrse nikako, jer smatraju da one
nisu toliko bitne za ispitivanje. Od ukupno 82 % ispitanika koji vrse pripreme, njih 42%
istaklo je da one traju ne duZe od petnaest minuta, a 25% ispitanika istaklo je da pri-
preme traju izmedu petnaest i trideset minuta. Takoder je znacajno istaci da vecina

ispitanika (85%) smatra da su pripreme za ispitivanje preduslov i klju¢ uspjeha kod
provodenja ove radnje.

Grafikon 3. Vrsenje priprema za ispitivanje
Da li vriite pripreme za ispitivanje i koliko vremenski?

B Ne duze od 15 min
M zmedu 15 i 30 minuta
izmedu 30 i 60 minuta
® Ponekad, ne duZe od 15 minuta

® Ne vrSim pripreme

Nadalje, glede samog toka ispitivanja osumnji¢enih osoba, smatrali smo znacajnim po-
staviti pitanje o momentu prezentiranja dokaza. Tacnije, zanimalo nas je da li ispitanici
osumnjicenoj osobi dokaze prezentiraju u ranijoj ili kasnijoj fazi ispitivanja. Navjeéi dio
ispitanika (67%) naveo je, da dokaze vezane za predmetno krivi¢no djelo i osobe invol-
virane u njegovo izvrsenje, prezentira u kasnijoj fazi ispitivanja. S druge strane, posto-
tak od 24% ispitanika istice, kako dokaze koje posjeduje prilikom ispitivanja prezentira
u ranijoj fazi ispitivanja, dok 9% ispitanika navodi, da nacin i vrijeme prezentiranja do-
kaza osumnji¢enoj osobi nisu bitni.

Finalno, upitani da li su ikada bili stru¢no obucavani o tehnikama vodenja ispitivanja
osoba, najveci broj respodenata (73%) odgovorio je da nikada nije imao nikakav oblik
edukacije vezane za ispitivanje osumnjicenih, dok je njih 27% navelo da je imalo odre-
deni vid stru¢ne edukacije. Takoder, temeljem analize odgovora na pitanje: ,Da li se i
koliko Cesto vrsi obuka o tehnikama ispitivanja osumnji¢enih osoba u MUP-u Srednjo-
bosanskog kantona?* zakljuCuje se, da se u Ministarstvu unutrasnjih poslova Sred-
njobosanskog kantona, obuka o tehnikama ispitivanja osumnji¢enih osoba nikako ne

odrzava, bududi da su svi ispitanici negativno odgovorili na postavljeno pitanje.

Diskusija

Analiza dobijenih informacija na osnovu provodenja intervjua sa ovlastenim sluzbenim
osobama, ukazuje na to da najveci dio respodenata smatra da je ispitivanje osumnji-
¢enih osoba vazna radnja istraznog postupka. Kao glavni cilj ispitivanja osumnjicenih
osoba, 52% ispitanika navodi dolazenje do relevantnih saznanja koja su neophodna
za otkrivanje i razjasnjavanje krivicnog djela, dok njih 30% smatra da je glavni cilj is-
pitivanja osoba dolazak do priznanja osumnjicene osobe. Treba istaci da ovaj nalaz
korespondira sa rezultatima do kojih je dosao Williamson (1990, 1993) prilikom istrazi-
vanja stepena policijskog profesionalizma tokom ispitivanja osumnji¢enika u vr.emenu
implementacije Zakona o policiji i dokazima u krivicnom postupku (PACE Act) u Velikoj



Kriminalisticke teme - Godiste XV, Broj 3-4, 2015.
Deljki¢, DZepina - Neke odrednice policijskog ispitivanja osumnji¢enih osoba 13
u praksi Ministarstva unutrasnjih poslova Srednjobosanskog kantona

Britaniji. Naime, Williamson izvjeStava da 62% kriminalistickih istrazilaca smatra da je
cilj etickog ispitivanja (istraznog intervjua) spoznaja istine i traZenje objasnjenja (Gu-
djonsson, 2003, s. 47). lako na$ nalaz upucuje na to da bi se moglo govoriti o zastu-
pljenosti sustinske odrednice etickog pristupa ispitivanja osumnji¢enih osoba, ipak, on
biva kontradiktoran faktu da 52% ispitanika, uspjehom u ispitivanju smatra priznanje
osumnjicene osobe, a ne spoznaju pouzdanih informacija. Nadalje, kako je jedna od
glavnih odrednica tradicionalnih tehnika ispitivanja predo¢avanje dokaza u ranoj fazi
ispitivanja, a posebice Reid tehnike, koja se sluzi ne samo stvarnim vec i izmisljenim
odnosno fabriciranim dokazima (Hartwig et. al, 2005), smatrali smo znacajnim sagle-
dati i momenat prezentiranja dokaza tokom ispitivanja u praksi kriminalistickih istra-
Zilaca/inspektora MUP-a Srednjobosanskog kantona. S obzirom na to da je najvedi dio
ispitanika (67%) naveo, da dokaze vezane za predmetno krivi¢no djelo i osobe involvi-
rane u njegovo izvrenje, prezentira u kasnijoj fazi ispitivanja, onda proizlazi da pome-
nuta odrednica tradicionalnih tehnika ispitivanja ne dominira u praksi nasih ispitanika.
Stavise, ovakav nalaz podrzava rezultate novijih eksperimentalnih studija koje ukazuju
na to da ce ispitivaci postic¢i bolje rezultate prilikom otkrivanja decepcije, ukoliko se
dokazi osumnjicenom prezentiraju u kasnijoj, prije nego u ranijoj fazi ispitivanja (Gu-
djonsson, 2003; Hartwig et al., 2005, s. 395). Naime, kako navode pojedini autori, ako
osumnjicenom nisu poznate informacije sa kojima raspolaZe istrazilac, onda on moze
iznijeti takve informacije za koje ée ispitiva¢ odmah znati da su netacne s obzirom na
postojece dokaze. S druge strane, ako ispitiva¢ zapocne sa iznoSenjem postojecih do-
kaza, to stvara prostor osumnji¢enoj osobi da prilagodi svoju pri¢u iznesenim dokazi-
ma (Gudjonsson, 2003).

Vaznim istrazivackim nalazom smatramo i ¢injenicu da je 77% ispitanika istaklo da im
nije poznata niti jedna tehnika ispitivanja osumnjicenih osoba, ve¢ da se u svom radu
oslanjaju na vlastito prakti¢no iskustvo. U kontekstu izloZenog, interesantan je i poda-
tak da 84% respodenata nije uopce upoznato niti sa Reidovom tehnikom ispitivanja,
kao jednom od najdominantnijih tehnika ispitivanja osumnji¢enih osoba u svijetu (Fo-
rensic Outreach, 2014). Imajuéi u vidu navedeno, Cini se opravdanim postaviti pita-
nje kako je moguce da kriminalisticki istraZioci/inspektori kojima je ispitivanje osum-
njicenih osoba svakodnevni posao, nisu upoznati sa tehnikama njihovog ispitivanja,
pogotovo ako se uzme u obzir, da se kroz povijest policijskog rada javljao veliki broj
diferentnih tehnika ispitivanja (Meissner i Russano, 2003). S druge strane, moZe se redi
da oslanjanje na vlastito prakti¢no iskustvo prilikom ispitivanja osumnji¢enih osoba
ipak nije nepoznanica u policijskom radu, s obzirom na to da je Irving jos 1980 godine,
nakon sprovedene studije, doSao do zakljucka da engleski istrazioci nisu imali nikakve
formalne obuke glede taktika i tehnika ispitivanja, ve¢ da su se oslanjali na vlastiti re-
pertoar pristupa ispitivanju (cit. u Gudjonsson, 2003, s. 41.).

Rezultati istrazivanja koji se odnose na faktore kvalitetne pripreme ispitivanja osum-
njicenih osoba, najprije ukazuju na to da 82% respodenata redovno vrsi pripreme za
ispitivanje osumnjicenih osoba, dok njih 85% smatra da su upravo pripreme za pro-
vodenje ispitivanja garant uspjeha ove radnje. Ovdje se svakako moze konstatirati da
ovakav nalaz ukazuje na vrlo pozitivnu praksu ispitanika prilikom sprovodenja ispitiva-
nja, s obzirom na to da pripreme za vrSenje ove radnje predstavljaju najvazniji aspekt
uspjesnog ispitivanja (Sebyan, 2014; Osterburg i Ward, 2010; Kageleiry, 2007). Stavise,

pojedini autori (Wicklander & Zulawski, 2002) naglasavaju da 90% uspjeha kod ispi-
tivanja Cini kvalitetna priprema. Takoder, Sebyan (2014) upozorava da bez obzira na
prirodne sposobnosti ispitivaca, priprema je uvijek nuzan korak kod ispitivanja, dok
Pavli¢ek (2013) naglasava da svaka povrsnost prilikom pripremanja moZe rezultirati
propustima koje je kasnije tesko ili pak nemogudée otkloniti. Stoga, svakako ohrabruje
fakt da je vedina ispitanika stava da pripreme za ispitivanje predstavljaju preduslov i
klju¢ uspjeha kod provodenja ove radnje.

Nadalje, u kontekstu navedenog, rezultati pokazuju da 76% respodenata smatra da je
odabir mjesta i vremena za ispitivanje od klju¢nog, pa ¢ak i presudnog znacaja za otkri-
vanje i razjasnjavanje krivicnog djela. Ipak, zabrinjavajuce djeluje podatak da 24% res-
podenata smatra da odabir vremena i mjesta za ispitivanje nema nikakav znacaj za ovaj
postupak, odnosno da samo u odredenim sluc¢ajevima moZe imati odredeni znacaj. Po-
lazeci od toga da kriminalisticka taktika ispitivanja osumnjicenih osoba kao najvaznije
faktore objektivne prirode za policijsko ispitivanje prevashodno navodi upravo odabir
vremena i prostora (Roso, 1995; Osterburg i Ward, 2010; Pavlicek, 2013), smatramo
da u ovom slucaju, postotak respodenata koji smatraju suprotno ne treba zanemariti.
Ipak, drzimo da je izuzetno vazno da najvedi dio ispitanika ne samo da smatra da po-
sebne prostorije za ispitivanje pridonose uspjehu u ispitivanju osumnji¢enih osoba, veé
jako dobro prepoznaju svrhu njihovog postojanja, navodeci da one ostavljaju snaZzan
psiholoski dojam na osumnji¢enog, te smanjuju moguc¢nost ometanja toka ispitivanja.
Stoga se mozZe reci da ovakva promisljanja ispitanika korespondiraju sa postulatima
kriminalisticke taktike provodenja ispitivanja, koja uci, da je nuZno osigurati posebno
okruZenje za provodenje pomenute radnje, te da posebne sobe (prostorije) za ispiti-
vanje mogu znacajno utjecati na njeno provodenje i uspjeh (Osterburg i Ward, 2010).

Posebno interesantan je i nalaz istraZivanja prema kojem vedi dio ispitanika poznaje
neke osnovne karakteristike posebno opremeljnih prostorija za ispitivanje osumnjice-
nih osoba. S tim u vezi, znacajan je podatak da 67% ispitanika kao osnovnu karakteristi-
ku posebno opremeljnih prostorija za ispitivanje osumnji¢enih osoba navodi tehnicka
sredstva najmjenjena za audio i video snimanje. Naime, iskustvo pokazuje da upravo
snimke dobijene ovakvim snimanjem smanjuju broj prijedloga branilaca da se izosta-
ve izjave i priznanja osumnjicenih osoba kao dokaz u postupku (Sullivan, 2004, s. 8).
Upravo te snimke, kako navodi Sullivan omogucavaju braniocima osumnji¢enih osoba
da evaluiraju ponasanje policijskih sluzbenika tokom ispitivanja. Stavise, u prilog nave-
denog, govori i nalaz provedene americke studije samoprijavljivanja policijskih praksi
postupanja prilikom ispitivanja osoba, a prema kojem, 81% policijskih istrazilaca sma-
tra da ispitivanje osumnji¢enih osoba treba u potpunosti snimati, to jeste, od pocetka
do kraja (Kassin et. al. 2007, s. 396). Ipak, izlozenom treba pridruziti i nesto drugacije
stavove pojedinih autora (Gordon i Fleisher, 2010), koji navode da bilo kakvo snimanje
toka ispitivanja osumnji¢enih osoba viSe ugrozava proces spoznaje istine nego $to mu
pomaze. Preciznije, Gordon i Fleisher (2010) upozoravaju, da snimanje moZze utjecati
na to da osobe ne Zele iznijeti informacije iz straha da ¢e biti oznaceni kao “cinkaro-
Si“, te moze podstaci manipulacijsko ponasanje pojedinaca, a posebice kada se radi o
sociopatama (s. 281). Takoder, iako su ovakvu zabrinutost izrazili i britanski istrazioci
nakon uvodenja PACE akta, navodeci da ¢e video snimanje ispitivanja limitirati njihovu
diskreciju tokom ispitivackog procesa i smanjiti vjerojatnost dobivanja priznanja od

osumnjicenog, (Geller, 1992; Grant, 1987; Willis, Macleod, & Naish, 1988; cit. u Me-
issner i Russano, 2003, s. 61) istraZivanja su pokazala da snimanje procesa ispitivanja
ne umanjuje i ne utjeCe na ucestalost priznanja. Medutim, nalaz koji govori da 94%
ispitanika nikada nije imalo priliku ispitivati osobe u posebno opremljenim prostori-
jama za tu svrhu, te da najveci broj respodenata (73%) nikada nije imao nikakav oblik
edukacije vezane za ispitivanje osumnji¢enih osoba, sasvim opravdano ostavlja prostor
za pitanje: da li se onda iskljucivo radi o pretpostavkama ispitanika kada govore o ka-
rakteristikama pomenutih prostorija? No, ¢ak i u slu¢aju da se radi o pretpostavkama,
drzimo da su one ispravne, s obzirom na to da su izloZeni stavovi ispitanika definitivho
na tragu gnoseoloskih i logickih funkcija kriminalistickog istraZivackog procesa (Pavisi¢
et al., 2006; Maver, 1986).

Finalno, promatrajudi analizu podataka o kadrovskoj strukturi, odnosno stepenu struc-
ne spreme ovlastenih sluzbenih osoba MUP-a Srednjobosanskog kantona, smatramo
da bi ona mogla biti u vezi sa istrazivackim nalazom koji pokazuje da najveci broj res-
podenata (73%) nikada nije imao nikakav oblik edukacije vezane za ispitivanje osumnji-
¢enih osoba. Drugim rijeCima, smatramo, da bi, istrazivacki nalaz prema kojem tek 31
policijski sluzbenik (35.63) od ukupno njih 87 koji rade na poslovima kriminalisti¢kog
istrazioca/ inspektora ima visoku struénu spremu, mogao govoriti u prilog ne samo
utjecaja neadekvatnog stepena ved i vrste stru¢ne spreme na poznavanje tehnika ispi-
tivanja osumnji¢enih osoba. Medutim, treba naglasiti, da stru¢na sprema per se nije
dovoljna za uspjeSno poznavanje i apliciranje tehnika ispitivanja osumji¢enih osoba.
Naime, pored stru¢ne kvalificiranosti, kao nuzan uslov za provodenje ispitivanja osum-
njicenih osoba, neizostavno se javlja i kontinuirana obuka iz ove oblasti (Sebyan, 2003).
Stoga smatramo zabrinjavajué¢im podatak da se u Ministarstvu unutrasnjih poslova
Srednjobosanskog kantona ne provode obuke o tehnikama ispitivanja osumnjic¢enih
osoba. Ipak, ovdje svakako ne treba zanemariti injenicu da svjetske prakse i iskustva
iz ove oblasti pokazuju, da obuke same po sebi, ne mogu pomoci kriminalistickim istra-
Ziocima u razvijanju novih vjestina ispitivanja, ako oni u praksi ne primjenjuju znanja
koja su na njima stekli (Gudjonsson, 2003, s. 54).

Zakljucak

Na temelju prethodno elaboriranih sadrzaja, jasno proizlazi da policijsko ispitivanje
osumnjic¢enih osoba predstavlja iznimno vaznu istraznu radnju kod otkrivanja i doka-
zivanja krivicnih djela. Tacnije, radi se o jednoj od najvaznijih metoda prikupljanja in-
formacija od osoba koje se sumnjice za pocinjenje krivicnog djela. lako kriminalisticka
teorija i praksa obiluje razlic¢itim pristupima ispitivanju ove kategorije osoba, oni se
danas uglavnom podvode pod dvije osnovne skupine, koje bi se mogle oznaciti kao
tradicionalni i eticki pristup ispitivanju. | dok prvi implicira primjenu tehnika psiholoske
manipulacije u cilju dobivanja priznanja od osumnji¢enih osoba, ovaj potonji odbacuje
psiholoske manipulacije i obmanjivanje, te teZi ka spoznaji istine, a ne dobivanju pri-
znanja po svaku cijenu. Stoga je, opravdana zabrinutost znanstvene zajednice glede
primjene tradicionalnih tehnika ispitivanja, utjecala na to da se u pojedinim drzavama
pristupi revidiranju tehnika policijskog ispitivanja i ponude novi pristupi koji bi pratili
postulate postupanja policije u suvremenom demokratskom drustvu, te postivanja te-
meljnih ljudskih prava. Medutim, iako primjena tradicionalnog i etickog pristupa danas

varira od drzave do drzave, stava smo da kriminalisticki istrazioci prilikom ispitivanja
osumnjic¢enih osoba trebaju primjenjivati eticki pristup ispitivanja kako bi se osigurao
pravilan i kvalitetan modus dolaZenja do relevantnih informacija potrebnih za otkri-
vanje i dokazivanje krivicnog djela. Drugim rijeCima, ispitivanje osumnjicenog treba
provoditi uz potpuno postivanje zakonskih propisa, te uspostavljanje pozitivnhog odno-
sa zasnovanog na povjerenju, a ne decepciji. Ispitivanje treba biti usmjereno na spo-
znavanje pouzdanih i kvalitetnih informacija, odnosno istine. Takoder, za eticki pristup
opredjeljuje nas i ¢injenica da on veliku vaznost pridaje pripremama za ispitivanje kao
jednoj od najvaznijih faza ispitivackog procesa. Stoga, neizostavna i kvalitetna pripre-
ma za ispitivanje treba Ciniti imperativ kriminalistickog postupanja, kako bi se elimi-
nirali ili minimalizirali uzroci neuspjeha prilikom ispitivanja osumnji¢enih osoba. Do-
datno, smatramo da eticki koncept ispitivanja osumnji¢enih moZze poticajno djelovati
na profesionalno osposobljavanje i usavrSavanje policijskih istrazilaca u cilju efikasnog
ispitivanja osumnjicenih osoba. Naime, eticko ispitivanje od ispitivac¢a zahtijeva vedi
stepen znanja iz oblasti psihologije iskaza i komunikologije, s ciljem otkrivanja istine
i 1azi u toku komunikacije sa ispitanikom. U svakom slucaju, drzimo da bi, policijski
sluzbenici koji provode ispitivanja osumnjicenih osoba, trebali biti zainteresirani za
unaprjedivanje nivoa svoga znanja u pogledu tehnika ispitivanja, sto implicira i upo-
znavanje sa novim metodama ispitivanja.

